
НОВИ ИЗВОЗНИ МОЖНОСТИ ЗА МАКЕДОНСКИТЕ ПРОИЗВОДИТЕЛИ НА 

АВТОМОБИЛСКИ ДЕЛОВИ  

Два од најголемите македонски производители на автомобилски делови, Весна САП и 
Руен, ќе изложуваат на биеналето Автомеханика (Automechanika Trade Fair) што се 
одржува во Франкфурт, Германија, од 14 до 19 септември 2010 година. Автомеханика е 
водечки светски саем за автомобилска индустрија, неспоредлив по големина (со околу 
4000 изложувачи) и по бројот на меѓународни учесници. Проектот за конкурентност на 
УСАИД го поддржува учеството на производителот на автомобилски акумулатори Весна 
САП и на производителот на квачила Руен. 

Веднаш по Автомеханика, две други македонски автомобилски компании (Те Те Пласт и 
Еин Соф), заедно со претставник од Автомобилскиот кластер на Македонија (АКМ), ќе 
учествуваат на меѓународната еден-на-еден средба на добавувачи на автомобилски 
делови. Над 100 компании од 25 земји се регистрирани за оваа дводневна средба 
организирана од страна на  БАИКА (Bavarian Innovation and Cooperation Initiative for the 
Automotive Suppliers Industry – Баварска иницијатива за иновации и соработка за 
индустријата на добавувачи на автомобилски делови). Меѓу учесниците се и многу 
познати добавувачи како што се Бош, Континентал, Леони и Вебасто. Во текот на вкупно 
1000 претходно договорени деловни средби, секој учесник ќе оствари во просек по 15 
средби со партнери по сопствен избор. 

УСАИД, во соработка со германската организација ГТЗ, ја поддржува програмата за 
пазарно поврзување на Автомобилскиот кластер на Македонија уште од самото 
формирање на кластерот од пред речиси две години. „Наша цел е да обезбедиме 
континуитет на овие активности“ изјави Владимир Тевдов, директор на АКМ. „Правиме 
големи напори за промовирање на македонската автомобилска индустрија на 
одбрани саеми и настани. Тоа е клучно за градење на свеста за можностите што оваа 
индустрија им ги нуди на потенцијалните европски купувачи за Македонија како 
географски блиска дестинација за бизнис релации. Првите извозни нарачки се 
реализираат годинава како резултат на активностите за пазарно поврзување на кои 
работиме од самото основање на кластерот. Поддршката што ја добиваме од 
донатори како што е УСАИД е од исклучителна важност за успешноста на оваа 
програма.“ 

Проектот за конкурентност на УСАИД е во тесна соработка со македонските фирми за 
унапредување на активностите за освојување на нови пазари. Во изминатите три години 
преку оваа поддршка на автомобилскиот сектор УСАИД го потпомогна учеството на 11 
македонски автомобилски фирми на 4 значајни саеми во Германија и на 63 претходно 



 
 

 
 

договорени средби со други учесници на саемите, истовремено подигајќи го 
реномето на македонскиот автомобилски сектор. Овие клучни можности за 
воспоставување на деловни контакти веќе резултираа во идентификување на 15 нови 
можни клиенти за македонските компании, како и наоѓање на 4 нови купувачи со кои 
се остварува нов извоз во вредност од 1,2 милиони евра.     

 

Забелешка за уредниците:     
Од 1993 година до денес, американскиот народ, преку УСАИД, има инвестирано 
близу 500 милиони УСД во Македонија. УСАИД спроведува проекти со коишто се 
зголемуваат инвестициите, се создаваат нови работни места, се намалува 
корупцијата и се унапредува квалитетот на образованието во Македонија. Со овие 
иницијативи се поддржува преминот на Македонија кон стабилна демократија и 
нејзината успешна интеграција во ЕУ. УСАИД обезбедува економска и хуманитарна 
помош во над 100 земји За повеќе информации, ве молиме посетете ја страницата 
http://macedonia.usaid.gov. 


